
Ngā Mahi a Te Rēhia Kaupae 1 
Te Pūrongo Aromatawai ā-Waho 2025 
 

Te Marautanga o Aotearoa Ngā Mahi a Te Rēhia  

Te Rā Aromatawai 21 o Akuhata 2025 

Te Momo Aromatawai He Tūmahi Aromatawai Pātahi 

Te Paerewa Paetae 92063 

 

Te Wāhanga 1: He Tirohanga Whānui 
I aromatawaingia i tā te ākonga māramatanga ki ngā huānga toi rēhia mā ngā rauemi 
whakaoho e 2. I āta matapaki, me te whakahāngai te ākonga i ngā huānga e 2 o te toi rēhia a 
TĒTAHI kaihaka mō ia kiriata. 

 

Te Wāhanga 2: He kōrero mō te Paerewa 
92063 Te whakaatu māramatanga ki ngā huānga toi rēhia 

I āta whakamārama te ākonga i ngā huānga toi rēhia i kite i roto i ngā rauemi whakaoho, me te 
whakahāngai atu ki te kaihaka i whirihia e te aromatawai mō tēnā whakautu, mō tēnā 
whakautu. Mā te ākonga e whakautu a tuhi nei, kia neke atu i te 100 kupu te nui mō ia 
whakautu.  

 

Pūrongo Paerewa Paetae: 

Te Tirohanga: 
I mārama pai ki ngā tohutohu o te aromatawai, heoi ko te tino ruku hohonu ki ngā whakautu te 
rerekeetanga o te eke ki ngā taumata o paerangi.  

 
Ko ngā Ākonga i eke ki te Kairangi i te paerewa paetae nei:  

• i āta whakaraupapa mai i ngā whakaaro, me te hōhōnu o tana wete i ngā  
huanga toi i whirihia.  

• i mārama pū katoa ki ngā kōrero me tōna hāngai ki te  
horopaki. 
 

Ko ngā Ākonga i eke ki te Kaiaka i te paerewa paetae nei:  

• i whānui te whakaputa whakaaro, i whakaatu māramatanga ki ngā  
huānga toi me tōna hāngai ki te horopaki. 

Ko ngā Ākonga i eke ki te Paetae i te paerewa paetae nei:  

• i whakamārama noa i ētahi mahinga toi i kitea i roto i ngā tauira, ā, i āhua pai noa te 
whai hononga ki te horopaki o te mahinga toi. 
 

Ko ngā Ākonga Kāore i whiwhi i te paerewa paetae nei:   

• i whakatakoto whakaaro, heoi kāore i hāngai ki ngā mahi, kāore hoki i whai hononga ki 
ngā huānga toi ataata.  

 

 


